
GOUVÈNÈ HOCHUL ANONSE YO PLIS PASE 400 LISANS KANABIS POU ADILT 
ITILIZE YO TE BAY AN 2024 LA  

  
Konsèy Kontwòl Kanabis la apwouve 101 lisans pou adilt itilize, sa ki pote total 

lisans pou adilt itilize yo nan 403 an 2024 jiskaprezan  
  

Nouvo lisans pwovizwa yo mete ajou pou akselere pwosesis revizyon an  
  
  
Gouvènè Kathy Hochul te anonse jodi a Konsèy Kontwòl Kanabis (Cannabis Control 
Board, CCB) Eta New York la te bay 403 lisans kanabis pou adilt itilize an 2024 pou 
ranfòse mache legal la nan New York. Konsèy Kontwòl Kanabis la te bay dènyèman 
101 lisans, ki baze sou pwogrè siyifikatif pou ranfòse estrikti règlemantè eta nou an sou 
kanabis avèk adopsyon plizyè rezolisyon ki vize founi nouvo lisans, senplifye pwosesis 
lisans kanabis pou granmoun itilize ak amelyore mezi ranfòsman enpòtan yo.  
  
"Avèk emisyon 101 lisans kanabis pou granmoun itilize Konsèy Kontwòl Kanabis la fè, 
endistri legal kanabis New York la kontinye fè pwogrè siyifikatif avèk plis pase 400 
lisans li bay an 2024," Gouvènè Hochul te deklare. "Ranfòse endistri kanabis ekitab 
New York la ak asire pwopriyetè ti biznis k ap travay di k ap fonksyone nan mache legal 
la gen lisans pou ouvri yo se pi bon fason pou pwoteje entegrite lavant nan New York."  
  
Konsèy Kontwòl Kanabis (CCB) la dènyèman te vote pou apwouve yon rezolisyon ki 
otorize emisyon yon ranje divèsifye 101 lisans kanabis pou granmoun itilize atravè chèn 
apwovizyònman an, ki gen ladan mikwobiznis, kiltivatè, pwosesè, distribitè ak lokasyon 
dispansè vant an detay. Rezolisyon sa a ouvri chemen pou antreprenè ak biznis yo 
patisipe nan boujònman mache pou adilt itilize, ankouraje kwasans ekonomik ak 
inovasyon.  
  
Anplis de bay lisans yo, CCB a apwouve yon rezolisyon ki bay Biwo pou Jesyon 
Kanabis (Office of Cannabis Management, OCM) otonomi pou bay lisans kanabis 
pwovizwa pou adilt itilize, avèk yon objektif pou akselere pwosesis lisans lan. Mezi sa a 
gen pou objektif pou bay moun ki gen lisans pwovizwa yo opòtinite pou yo kòmanse 
operasyon rapid pandan y ap konfòme yo avèk kondisyon règlemantè yo, ankouraje 
yon mache dinamik ak konpetitif.  
  



Aktyalizasyon kle sa a pral kounye a pèmèt yo bay lisans pwovizwa yo deyò reyinyon 
konsèy la ki pwograme regilyèman yo. Se poutèt sa, aplikan yo ap gen kapasite pou ale 
jwenn lokal vant an detay yo epi tounen nan Konsèy la lè yo pare pou lisans final la.  
  
Yo ka bay yon lisans pwovizwa si yon aplikan te soumèt tout materyèl ki obligatwa kòm 
yon pati nan aplikasyon lisans lan pou kalite lisans yo ap chèche men ke yo poko 
garanti yon kote pou etablisman ki gen lisans yo a. Konsèy la ap toujou apwouve tout 
lisans final yo anvan yon moun ki gen lisans ka kòmanse opere.   
  
Anplis de sa, CCB a te adopte yon rezolisyon ki ap oryante OCM pou pouswiv 
adopsyon ijans lan ak revize règleman pwopoze yo konsènan vyolasyon aplikasyon 
lwa, odyans ak règleman yo. Rezolisyon sa a, ki gen tit "Pati 133 - Vyolasyon, Odyans, 
ak Ranfòsman Règleman Ijans," souliye angajman eta a kontinye pou pwoteje sante ak 
sekirite piblik.  
  
Repatisyon 101 kalite lisans apwouve yo gen ladan:  

 Lisans kiltivatè pou adilt itilize: 25  

 Lisans distribitè pou adilt itilize: 11  

 Lisans mikwobiznis pou adilt itilize: 22  

 Lisans pwosesè pou adilt itilize: 8  

 Lisans dispansè vant an detay pou adilt itilize: 25  

 Lisans dispansè vant an detay pwovizwa pou adilt itilize: 10  

  
Direktè Egzekitif Biwo Jesyon Kanabis la, Chris Alexander, te deklare, "Mache 
kanabis k ap boujonnen nou an fè yon lòt pa enpòtan annavan nan ranfòse chèn 
apwovizyònman nou an, ak lisans 101 biznis ki baze New York ki gen kran, konpetans, 
ak kapasite pou asire w ke mache ekitab nou an gen pouvwa pou founi bon jan kalite 
pwodwi kanabis Nouyòkè yo espere achte lè yo ale nan yon dispansè legal."  
  
Prezidan Konsèy pou Kontwòl Kanabis la, Tremaine Wright. te deklare, 
"Rezolisyon sa yo reprezante yon etap enpòtan nan efò nou yo pou etabli yon mache 
kanabis pou adilt itilize ki solid ak responsab. Nan founi nouvo pakèt lisans sa yo, 
amelyore pwotokòl sou aplikasyon lwa yo, ak entwodwi lisans pwovizwa, nou ap kreye 
yon fondasyon ki bay priyorite ekite, transparans ak sekirite piblik."  
  
Eta New York rete devwe pou ankouraje yon ekosistèm kanabis k ap pwospere ki 
priyorize ti biznis yo, ankouraje pwosperite ekonomik, ekite sosyal ak konsomasyon 
responsab pou Nouyòkè ki gen 21 an ak plis. Eta New York kontinye depase objektif 
ekite (prèske 60 pousan nan lisans yo te bay an 2024) ki dekri nan MRTA a, fikse a 50 
pousan lisans pou aplikan Ekite Ekonomik ak Sosyal (Social Economic Equity, SSE) yo.  

